
I CERTAME DE CURTAS IES XULIÁN MAGARIÑOS 
 
A Asociación de Nais e Pais A Barcalesa do IES 
Xulián Magariños convoca o I CERTAME DE 
CURTAS (Curtametraxes), realizadas con 
teléfonos móbiles ou cámaras fotográficas. 
Este certame nace coa esencia de amosar aos 
rapaces que as novas tecnoloxías poden ter un uso 
artístico, que sirvan para expresar as inquietudes 
que xurdan no seu interior e que sempre deben ser 
utilizadas co máximo respecto cara un e cara aos 
demais. 
 
PARTICIPANTES 

• Poderán participar no Certame tódolos 
alumnos que estuden no IES XULIÁN 
MAGARIÑOS. 

• Aqueles participantes que sexan menores 
deberán presentar unha autorización 
asinada polos pais ou titores. 

• Os participantes terán que cubrir unha 
ficha de participación onde se vexan 
nitidamente todos os seus datos. 

• Para poder participar no Certame terán 
que formar grupos de actuación. Cun 
mínimo de tres e un máximo de seis. 

• Haberá dous grupos de participación: 
Grupo A composto polos cursos de 1º, 2º 
e 3º de ESO; Grupo B composto por 4ª 
de ESO, BACHARELATO e CICLOS. 

• Declararán aceptar o tratamento dos 
datos persoais necesarios para a xestión 
do concurso. 
 

REQUISITOS DAS OBRAS 
• As curtas presentadas deberán ser 

gravadas soamente con teléfono móbil ou 
cámara fotográfica, podendo logo, se se 
desexa, editarse con ferramentas 
externas. 

• Deberá titularse a obra presentada. 
• As curtas deberán ser orixinais e cunha 

duración máxima de catro minutos, 
incluídos os créditos. 

• Cada grupo participante poderá 
presentar unha soa obra. 

• O xurado resérvase o dereito de excluír 
tódalas obras con contido obsceno, 
violento, sexista, racista ou que vulneren 
algún dereito fundamental das persoas. 

• Os concursantes responsabilizaranse de 
que non existan dereitos a terceiros polo 

uso de pezas musicais nas obras 
presentadas, nin reclamación algunha 
por dereitos de imaxe das persoas que 
aparezan nelas. 

• Os autores das obras ceden ao concurso 
os dereitos de explotación destas, 
consistentes na reprodución, 
comunicación e distribución pública das 
mesmas. 

• As obras teñen que ter unha mesma 
temática común, que nesta ocasión é:  “ 
USO DAS REDES SOCIAIS “. 

 
XURADO 

• O xurado estará formado por docentes 
do IES XULIÁN MAGARIÑOS, actuando 
como Secretario do Xurado o Secretario 
do Centro, sen voz e sen voto. 

• O xurado resérvase o dereito de solicitar 
información adicional ao grupo e sempre 
en relación á obra presentada. 

 
INSCRICIÓN 

• O prazo de presentación de obras dará 
comezo o día 11 de marzo de 2013 e 
rematará o día 16 de maio de 2013. 

• O xurado fará público o ditame cos 
gañadores do Certame o día 20 de xuño, 
nun acto a celebrar no Salón de Actos do 
IES Xulián Magariños. 

 
PREMIOS 

• Entregarase dous premios por categoría: 
1º Premio 150 euros 
2º Premio 100 euros 

 
DESENVOLVEMENTO DO CONCURSO 

• Os premiados publicaranse en todos 
aqueles medios que así o vexa necesario a 
organización. 

• As obras gañadoras publicaranse na web 
do Centro Educativo, así como naquelas 
páxinas que entenda oportunas a 
organización. 

• A organización resérvase o dereito de 
modificar as bases se o considera 
necesario. 

• A participación neste Certame implica a 
aceptación plena das súas Bases.   

 
 

 
ORGANIZA: ANPA A BARCALESA                             COLABORA: IES XULIÁN MAGARIÑOS 


